
କୃତ୍ଵା  ନଵଦୃଢସଂକଲ୍ପମ୍
ଵିତରଂତୋ  ନଵସଂଦେଶମ୍
ଘଟୟାମୋ  ନଵ  ସଂଘଟନମ୍
ରଚୟାମୋ  ନଵମିତିହାସମ୍  ॥

ନଵମନ୍ଵଂତର  ଶିଲ୍ପୀନଃ
ରାଷ୍ଟ୍ରସମୁନ୍ନତି  କାଂକ୍ଷିଣଃ
ତ୍ୟାଗଧନାଃ  କାର୍ୟେକରତାଃ
କୃତିନିପୁଣାଃ  ଵୟମଵିଷଣ୍ଣାଃ  ॥  କୃତ୍ଵା  ॥

ଭେଦଭାଵନାଂ  ନିରାସୟଂତଃ
ଦିନଦରିଦ୍ରାନ୍  ସମୁଦ୍ଧରଂତଃ
ଦୁଃଖଵିତପ୍ତାନ୍  ସମାଶ୍ଵସଂତଃ
କୃତସଂକଲ୍ପାନ୍  ସଦା  ସ୍ମରଂତଃ  ॥  କୃତ୍ଵା  ॥

ପ୍ରଗତିପଥାନ୍ନହି  ଵିଚଲେମ
ପରଂପରାଂ  ସଂରକ୍ଷେମ
ସମୋତ୍ସାହିନୋ  ନିରୁଦ୍ଵେଗୀନୋ
ନିତ୍ୟ  ନିରଂତର  ଗତିଶୀଲାଃ  ॥  କୃତ୍ଵା  ॥

ରଚନ : ଶ୍ରୀ  ଜନାର୍ଦନ  ହେଗ୍ଡେ

